
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம்     :
	மதுரை
	காலம் : 
	01/01/2025
	முதல்
	05/01/2025
	

	
	அறிக்கை எண் :
	105/ 2024       
	வெளியீட்டு நாள்  : 
	31/12/2024
	




மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-32° செல்சியஸ் ஆகவும், குறைந்தபட்ச வெப்பநிலை 22°-24° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை
(26.12.2024 முதல் 30.12.2024)
	அடுத்த ஐந்து நாட்களுக்கான வானிலை முன்னறிவிப்பு – 05-01-2025- 08.30 வரை

குறுஞ்செய்தி : 
மாவட்டத்தின் ஒரு சில இடங்களில் ஜனவரி 1 தேதி மிதமான மழையும் மற்றும் 2, 3 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 29°-30° செல்சியஸ் ஆகவும், குறைந்தபட்ச  வெப்பநிலையானது 23°-24° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 5 முதல் 15 கி.மீ வேகத்தில், வடகிழக்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (03– 09 ஜனவரி 2025): 
மழைப்பொழிவு :
03-01-2025 – 09-01-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :
03-01-2025 – 09-01-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 26° செல்சியஸ் முதல் 28° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :
03-01-2025 – 09-01-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும்.16° செல்சியஸ் முதல் 20° செல்சியஸ் வரை இருக்க  வாய்ப்பு.

1 மற்றும் 2ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும். 

தற்போது பெய்துள்ள தொடர் மழை காரணமாக நெல் வயல்கள் மற்றும் காய்கறி, தோட்டக்கலை பயிர் சாகுபடி செய்துள்ள நிலங்களில் தேங்கியுள்ள அதிகப்படியான மழைநீரினை  விவசாயிகள் உடனடியாக வெளியேற்ற வேண்டும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : தென்னை, கொய்யா, கால்நடை.

தென்னை: 
தற்போது தென்னந்தோப்புகளில் காண்டாமிருக வண்டுகளின் நடமாட்டம் பரவலாக காணப்படுகிறது.  

இதனை  கட்டுப்படுத்த   வண்டு  தாக்கப்பட்டு  மடிந்து  போன  மரங்களை  தோப்பிலிருந்து  அகற்றி  அழித்துத்  விட  வேண்டும்.  தோப்பை  சுத்தமாக  வைக்க வேண்டும்.  கம்போஸ்ட்  மற்றும்  உரக் குழிகளில்  இருந்து  காண்டா மிருக  வண்டின்  முட்டைகள்,  புழுக்கள்,  கூட்டுப் புழுக்களை  பொறுக்கி  அழிக்கவும்.  

கோடை  மற்றும்  மழைக் காலங்களில்  அந்தி நேரங்களில்  விளக்கு பொறிகளை   தோப்புக்குள்  வைத்து  வண்டுகளைக்  கவர்ந்து  அழிக்கலாம். 
ரைனோல்யூர்  எனும்  இனக்கவர்ச்சிச்ப் பொறியினை  ஹெக்டருக்கு  5  என்ற  வீதத்தில் வைக்கலாம். 

250 மில்லி  மெட்டாரைசியம் அனிசோபிலே  மற்றும்  பச்சைச் சைமஸ்  கார்டைன்  பூஞ்சை  கலவையினை  750 மில்லி  நீர்  சேர்த்து  எருக்குழியில்  தெளிப்பதனால்  வண்டுகளின்  இளம் புழுக்களை  அழிக்கலாம். 

ஒரு  மண்பானையில்  5 லிட்டர்  நீருடன்  1 கிலோ  ஆமணக்கு  புண்ணாக்கு  சேர்த்த கலவையை  தோப்பினில்  வைத்து  வண்டுகளை  கவர்ந்து  அழிக்கலாம்.  

வேப்பங்கொட்டை  துாளையும்,  மணலையும் 1க்கு 2 என்ற  விகிதத்தில்  கலந்து,  மரம்  ஒன்றிற்கு 150 கிராம்  வீதம்  நடுக் குருத்தின்  3 மட்டை  இடுக்குகளில்  வைக்கலாம்.

அல்லது ரசாயன முறையில் இதனை கட்டுபடுத்த 45 நாட்களுக்கு  ஒரு முறை  4 அந்து  உருண்டைகளை  மணலால்  மூடி  அதனை  இளம்  கன்றுகளுக்கு நுனி மட்டை  இடுக்குகளில்  வைக்கவும்.

பயிர் பாதுகாப்பு நடவடிக்கைகளை மழை இல்லாத நாட்களில் மேற்கொள்ள வேண்டும்.


கொய்யா: 
கொய்யா பழப் பயிரில் பழஈக்களின் தாக்குதல் பரவலாக தென்படுகின்றது. தாக்குதலின் அறிகுறியாக பழ ஈக்களின் புழுக்கள் மற்றும் ஈக்கள் பாதி கணிந்த பழங்களையே தாக்கும். பழத்தின் மீது முட்டையிடுவதற்காக போடப்பட்ட துளைகள் காணப்படும். பழத்திலிருந்து துர்நாற்றம் வீச துவங்கும். 

இதனைக் கட்டுப்படுத்த ஒரு எக்கருக்கு 12 இனக்கவர்ச்சிப் பொறி வீதம் வைக்க வேண்டும். 

அதாவது 5 லிட்டர் வாளியில் 3 லிட்டர் தண்ணீர், 2 கருவாட்டு துண்டு, 1கிலோ கொட்டமுத்து பிண்ணாக்கு, 50 கிராம் நாட்டு சர்க்கரை, 2 அழுகிய வாழைப்பழம், 2 அன்னாசிப்பழத் துண்டு மற்றும் இவற்றை கலந்து வைக்க வேண்டும்.

பயிர் பாதுகாப்பு நடவடிக்கைகளை மழை இல்லாத நாட்களில் மேற்கொள்ள வேண்டும்.

கால்நடை:
இரவு  நேர  வெப்பநிலை   மிகக்  குறைந்து  காணப்படுவதால்  கால்நடைகளை பாதுகாப்பாக கொட்டைகைகளில் கட்டி வைக்கவும். 

கொட்டகையை சுற்றி  சாக்கு பைகளை கொண்டு மறைத்து கட்டவும். 

கால்நடைகளை,  சூரியன் உதித்து 2 மணி நேரம் கழித்து மேச்சலுக்கு அனுப்ப வேண்டும்.

